
Republika e Kosovës
Republika Kosova - Republic of Kosovo

Qeveria – Vlada – Government

UDHËZIM ADMINISTRATIV (MASHT) NR.__________________   PLANIFIKIMI DHE ORGANIZIMI I PROCESIT ARSIMOR   NË ARSIMIN PARAUNIVERSITAR PËR PERSONAT E PRIVUAR NGA LIRIA (NË SHTËPITË KORREKTUESE)
	Ministri i Arsimit, Shkencës dhe Teknologjisë, në mbështetje të nenit 83 të Ligjit nr. 04/L-149 për Ekzekutimin e Sanksioneve Penale, nenit 3 të Ligjit për Arsimin Parauniversitar në Republikën e Kosovës, nenit 8 nënparagrafi 1.4 të Rregullores nr. 02/2011 për fushat e përgjegjësisë administrative të Zyrës së Kryeministrit dhe Ministrive si dhe nenit 38 paragrafit 6 të Rregullores së Punës së Qeverisë nr. 09/2011 (Gazeta zyrtare nr. 15, 12.09.2011), nxjerr:
UDHËZIM ADMINISTRATIV
Organizimi dhe planifikimi  i procesit arsimor në arsimin parauniversitar në institucionet korrektuese dhe për personat e privuar nga liria
Neni 1

Qëllimi

Ky Udhëzim administrativ (në tekstin e mëtejmë UA) ka për qëllim planifikimin dhe organizimin e procesit arsimor për personat e privuar nga liria në institucionet korrektuese në Republikën e Kosovës. 
Neni 2

Planifikimi dhe organizimi i procesit mësimor në institucionet korrektuese
1. Planifikimi dhe organizimi i procesit mësimor në institucionet korrektuese realizohet për të gjithë personat e privuar nga liria në  nivelet I,II dhe  III  të arsimit parauniversitar.
2. Procesi mësimor në institucionet korrektuese organizohet sipas niveleve konform  legjislacionit  përkatës në  fuqi. 
3. Procesi mësimor në institucionet korrektuese  organizohet  për: 

3.1.  Personat e privuar nga liria të cilët e kanë moshën në përputhje me klasën që parashihet me legjislativ, ata e vazhdojnë mësimin e rregullt sipas kalendarit shkollor të miratuar nga MASHT;
 3.2.  Personat e privuar nga liria të cilët e kanë moshën e tejkaluar për vazhdimin e procesit mësimor të rregullt, për ta organizohet procesi mësimor konform legjislacionit në fuqi për arsimin e të rriturve. 
5. Në institucionet korrektuese organizohet edhe mësimi për personat me nevoja të veçanta të privuar nga liria .
6. Organizimi i mësimit në nivelin e mesëm të lartë, realizohet për profile arsimore të miratuara nga MASHT-it.

7. Personave  të  privuar nga liria, u lejohet ndërrimi i  profilit arsimor, ata mund të vijojnë mësimin në profilet që organizohen në institucionin korrektues .
9. Afati kohor për ndërrimin e profilit arsimor si dhe procedurat e provimeve diferenciale organizohen sipas legjislacionit në fuqi .
10. Kur i privuari nga liria ka përfunduar klasën X dhe XI në liri në një profil i cili nuk organizohet në institucionin korrektues, ai u nënshtrohet provimeve të klasës  në fund të vitit shkollor për klasën në bazë të legjislacionit në fuqi.
11. Për organizimin e provimeve të klasës për profilet që nuk ofrohen nga  shkolla amë, shkolla amë kërkon nga DKA në koordinim me MASHT dhe komuna nga e cila ofron profilin përkatës, të formohen  komisione për provime klase në fund të vitit shkollor.

Neni 3

Organizimi i  kurseve për aftësim profesional

1. Personat e privuar nga liria, nga të gjitha kategoritë (me masa edukuese korrektuese me paraburgim dhe të burgosur)  në institucionet korrektuese përfshihen në kurse të ndryshme dhe aftësim profesional. 

2. Aftësimi profesional organizohet në bazë të programeve të akredituara. 

Neni 4
Detyrat dhe përgjegjësitë e MASHT-it
1. Siguron planet dhe programet mësimore.
2. Siguron tekstet shkollore falas për të gjithë nxënësit në institucione korrektuese sipas legjislacionit në fuqi.
3. Mbikëqyr procesin mësimor në institucione korrektuese përmes Inspektoratit të Arsimit.
                      Neni 5
  Detyrat dhe përgjegjësitë e Ministrisë së Drejtësisë  ( institucioni korrektues)

1. Bën sigurimin e hapësirave ku organizohet procesi mësimor, mirëmbajtjen dhe riparimin e  këtyre hapësirave.
2.  Bën sigurimin e materialeve  shpenzuese.
3.    Bën sigurimin e ambientit të shëndetshëm për organizimin e procesit mësimor. 
4.  Zyrtari përgjegjës i institucionit korrektues siguron dokumentacionin paraprak shkollor si dhe të dhëna të tjera të nevojshme për  personat e  privuar nga liria dhe  të njëjtat ia ofron koordinatorit dhe drejtorit  të shkollës amë.
5.  (Zyrtari përgjegjës i institucionit korrektues  për çdo ndryshim që bëhet rreth lëvizjeve të nxënësve, kandidatëve  të privuar nga liria (vajtje-ardhje), e njofton  koordinatorin dhe drejtorin e shkollës amë. 
                      Neni 6
     Detyrat dhe përgjegjësitë e komunës, drejtorit të shkollës amë dhe koordinatorit
1. Komuna planifikon, organizon dhe angazhon stafin arsimor për institucionet korrektuese. 
2. Drejtorët e shkollave amë mbikëqyrin procesin mësimor në paralelet e ndara fizike në institucionet korrektuese. 

3. Drejtorët e shkollave amë janë të obliguar që institucionet korrektuese t’i pajisin me dokumentacion shkollor dhe të bëjnë  ruajtjen e  dokumentacionit sipas legjislacionit në fuqi .
Neni 7
Regjistrimi i  nxënësit/kandidatit
1. Regjistrimi i nxënësve, kandidatëve bëhet nga  institucioni korrektues në bashkëpunim me shkollën  amë në bazë të  dokumentacionit të lëshuar nga institucioni arsimor  paraprak.
Neni 8  

Arsimimi i të miturve me masa edukative korrektuese  në institucionet arsimore publike 
1. Institucioni edukativo-korrektues në kuadër të Shërbimit korrektues të Kosovës (SHKK) në bashkëpunim me DKA-në e komunës ku regjistrohet nxënësi,   bën  regjistrimin  e të miturve  me masa edukative korrektuese në  arsimin  parauniversitar .
3.  Qendra edukative korrektuese  është përgjegjëse për sigurimin e transportit dhe shoqërimin e të miturve nga qendra edukativo-korrektuese për në shkollë dhe anasjelltas.

4.  Njësia e edukimit përbrenda  Qendrës Edukuese  Korrektuese bashkëpunon me stafin profesional të shkollës 
Neni 9
Lëshimi i dokumentacionit

Nxënësit/kandidatit pas përfundimit të nivelit arsimor/ klasës,  i lëshohet dëftesa, diploma, certifikata mbi përfundimin e klasës apo  nivelit të shkollimit sipas legjislacionit në fuqi.
Dokumentacionin për profilet që nuk i ofrojnë shkollat e caktuara për organizimin e mësimit në qendrën korrektuese, e lëshon shkolla  tjetër që është caktuar nga  DKA dhe MASHT  për ofrimin e provimeve të klasës.

Neni 10
    Për çështjet të cilat nuk janë të rregulluara me këtë UA,  zbatohet legjislacioni përkatës në fuqi. 

Neni 11
Hyrja në fuqi

Ky Udhëzim administrativ hyn në fuqi shtatë (7) ditë pas nënshkrimit nga ana e Ministrit. 

___________________ 

Shyqyri Bytyqi, ministër

